
1. UVOD 



Tema mog seminarskog rada jeste „Analiza solventnosti“. Cilj rada je upoznati se sa samim pojom 
solventnnosti, značajkama istokog, te koliko je važna analiza. 

Solventnost (engl. solvency, njem. Liquidität, Zahlungsfähigkeit), sposobnost gospodarske organizacije 
kao dužnika da u nekom dužem razdoblju udovoljava svojim financijskim obvezama po njihovu dospijeću. 
I prezaduženo poduzeće, a to je ono čije obveze premašuju njegovu imovinu, odnosno imovinska prava, 
može biti solventno ako za duže razdoblje može u redovnim rokovima izvršavati svoje obveze, iako je 
insolventnost (nesposobnost dužnika) kao konačni ishod, u pravilu neizbježna, a s njom i primjena mjera 
prisilne likvidacije, sanacije ili prisilnog poravnanja. Solventnost se često pojmovno zamjenjuje s 
likvidnošću kojom se izražava povoljan odnos postojećih obveza prema raspoloživoj imovini kao trenutnoj 
ili kratkoročnoj sposobnosti izvršavanja prispjelih obveza plaćanja. 

2. FINANSIJSKA ANALIZA 

Analiza podrazmjeva postupak naučnog istraživanja i objašnjavanja stvarnosti putem rasčlanjivanja neke 
cjeline na sastavne dijelove i razmatranje svakog dijela za sebe i u odnosu na druge dijelove date cjeline. 
Analiza ima deskriptivan i istraživački karakter. Deskriptivan podrazumjeva prikaz kvantitativnih i 
kvalitativnih karakteristika predmeta analize, dok istraživečki podrazumjeva istraživanje odnosa, 
korelacionih i uzročnih veza, zakonitosti i tendencija pojedinih predmeta istraživanja. Odnosi mogu biti 
pravilni ili nepravilni, normalni ili nenormalni. Informacije do kojih se dolazi na osnovu analize 
predstavljaju osnovu za donošenje racionalnih odluka. 

Analiza poslovanja preduzeća posmatra: angažovana sredstva, poslovni rezultat i osnovne funkcije 
procesa reprodukcije. Analizu preduzeća možemo posmatrati sa dva aspekta: fin analiza (analiza fin 
izvještaja, bilans stanja i uspjeha, izvještaj o novčanim tokovima) i analiza osnovnih funkcija preduzeća. 

Finansijska analiza se bavi istraživenjem i kvantificiranjem funkcionalnih odnosa koji postoje između 
pozicija bilansa stanja i uspjeha, kao i utvrđivanjem stanja gotovine preduzeća. Ove analize su, dakle, 
zasnovane na bilansima kao i izvještaju o novčanim tokovima preduzeća i usmjerene su na ispitivanje fin 
položaja, aktivnosti i rentabilnosti poslovanja preduzeća. Naglasak je na poslovnom rezultatu kao i rizici 
poslovnih prihoda i rashoda. Stoga je knjigovodstvo najvažnija podloga analize poslovanja preduzeća. 
Ciljevi analize se razlikuju zavisno od toga da li je korisnik analize samo preduzeće- interni ciljevi, ili su 
interesanti treća lica koja se nalaze van preduzeća-eksterni ciljevi. 

